
Kinivecikan na sepaiwan

aicua paiwan zuku katua drekay zuku, a vincikan ta kinacavacavan na
masan paravac na mamazangiljan, izua na caucau a vecik, izua vecik na
qulu na caucau, izua vecik na gatjuvi, nu avan a tjadjamugan na
mamazangiljan ki makaya a kisedjaljep tua sivecikan ta vecik.

aicua namaitucu a kakudanan na vencik ta kinacavacavan sini paljiazua
a maseljud pitua sikudan a nemanemanga. paru a lalang na kava, lalang na
qulu, lalang na djapalj... si pakatua galiljegiljegilj a caicaing, sa
pacacaicaingi a padjekec ta kava a maregecev a quljav, nu kipapacun tu
na kipautjez a mirava tjara mamazangiljan, aza na sacegalj a matu
seringsering a zaing na kisacalinga tagaljagaljan a caucau, “ macaqu a
semenay a kava > aya tiamadju, avanakay a “ na sepulingetj a senay 1
kacauwan 7, saka ulja na paqulid tu kitevelj ta kadjunangan a semenay a
caucau, ki namatjesazek a nguanguagan, avan nu sika tjenglayan a kialalang
a sikinemeneman niamadju.

ikavan a lalang na kava sakamaya, azua djilung, sasuayan, garaljigalj,

geluz, a valji a gaciljay asinan cukuy, inika matjaula a namaitucu a vecik. a

kakudanan a mamazangiljan sinananguq a lemaulj a penuljat a
nanemanemanga.

tucu ljaki na sekialap anga tjuruvu ta kakudan a kasi sasau, sa kitjukuda
I ginajan a malizuk a kitju ta kakudan, inianga na mapatesazek a
sikilalaingan ta kadjunangan a gizing kata ngadan na mamazangiljan, ljakua
na pagaljay sakamaya ta mamazangiljan a tagaljagaljan.

a sikivecikan ta kinacavacavan na paiwan na macacaing ta tjaucikel na
ginaljan, na kialap ta pukeljang na mamazangiljan kata kinacemekeljan.
paru, a sevalitan nu avan a sini pualjak na gatjuvi ta djilung kata na venuak
ta gecilu na gadav.

a tjaivilivililj kipavecik ta vecik na gatjuvi, na djilung kata na gadav a
vecik, sipavecik ta vecik na gatjuvi a kinacavacavan na paiwan. a kivecik ta
kinacavacavan Kinitju ngadan na mamazangiljan, tu sipakeljang ta

kinasumalji a vavavan nua ngadan niyamadju.

